
				এই পাতাটির মুদ্রণ সংশোধন করা প্রয়োজন। 
NDR শ্ৰীমাধবেন্দ্ৰপুরী ও বল্লভাচাৰ্য্য ।
গিয়াছে। সকলেই “জয়, যমুনা মায়ি কি জয়” এই প্রকার গগনভেদী ধ্বনী করিয়া সুদান করিতেছে । শতসহস্ৰ লোকসমাগম দেখিয়া কাজী তাহাদিগকে বাধা না দিয়া গৃহে ফিরিয়া গেলেন। তথা হইতে শ্ৰীবল্লভ গিরিগোবৰ্দ্ধানে গেলেন । ঐ স্থানে গিয়া দেখিলেন যে পুরনামল রাজপুত কর্তৃক ১৫৩৭ সংবতে নিৰ্ম্মিত শ্ৰীগোপালদেবের মন্দিরটি ধ্বংসপ্ৰায় হইয়া গিয়াছে। মন্দিরের এই অবস্থা দেখিয়া শ্ৰীবল্লাভের প্রাণ ব্যথিত হইল । সেই সময়ে শ্ৰীগোপালদেব “শ্যামঢাক” নামক স্থানে ছিলেন । শ্ৰীবল্লভ গিরিরাজের উপরে উক্ত ভগ্ন মন্দিরের সম্মুখে আর একটী ছোট ইষ্টক মন্দির নিৰ্ম্মাণ করিলেন এবং ১৫৫৬ সংবতে চৈত্র শুক্লা দ্বিতীয়া তিথিতে শ্যামঢাকা হইতে শ্ৰীগোপালদেবকে আনয়ণ করাইয়া এই নূতন মন্দিরে স্থাপন করিলেন , তিনি এই সময়ে ঐ স্থানে এক সপ্তাহ কাল শ্ৰীমদ্ভাগবত গ্ৰন্থ পাঠ করিয়া ব্ৰজবাসিগণকে আনন্দদান করিয়াছিলেন। গিরিগোবৰ্দ্ধানের নিম্নভূমি আনোর গ্রামে সাধু পাড়ে নামক একজন ব্ৰজবাসীর ক্ষুদ্র কুটীরে তৎকালে বল্লভাচাৰ্য বাস করিতেন। তথায় অবস্থানকালে তিনি কয়েকটি স্তব রচনা করিয়াছিলেন। তিনি এই স্তবগুলি শ্ৰীগোপালদেবকে শুনাইতেন । শ্ৰীবল্লাভের তাদৃশ কৃষ্ণপ্ৰেমদর্শনে তত্ৰত্য ভক্ত ও সাধুগণ। সকলেই মুগ্ধ হইলেন। কুম্ভনন্দাস, মাণিক পাড়ে প্রভৃতি কতিপয় ভক্ত র্তাহার নিকট শ্রীগোপালমন্ত্রে দীক্ষিত হইলেন । এক্ষণে শ্ৰীবল্লভ পুরাতন মন্দিরটির সংস্কারে মনঃসংযোগ

